
Apakah kegunaan Mili  
Untuk demam & melegakan kesakitan 

biasa sehingga sederhana. 

 

Bagaimana Mili berfungsi 

Mili mengandungi paracetamol, ubat 

yang berfungsi dengan melegakan 

kesakitan dan mengurangkan suhu dan 

demam yang tinggi. 

Sebelum menggunakan Mili 

-Bila tidak boleh menggunakan 

 Jangan mengambil Mili jika alah 

kepada paracetamol atau bahan lain 

di dalamnya.  

 Jangan ambil ubat lain yang 

mengandungi Paracetamol pada 

masa yang sama. 

 Pemberitahuan alergi: Paracetamol 

boleh menyebabkan reaksi kulit yang 

teruk. Gejala mungkin termasuk 

kemerahan kulit, lepuh atau ruam. Ini 

boleh menjadi tanda-tanda keadaan 

yang serius. Sekiranya tindak balas 

ini berlaku, hentikan penggunaan dan 

dapatkan bantuan perubatan dengan 

serta-merta. 

 

-Sebelum mengambil 

Awas jika anda mengalami kerosakan 

fungsi buah pinggang atau hati. Ia juga 

harus diberikan dengan berhati-hati 

kepada individu yang ketagih dengan 

alkohol. 

 

Mengandung dan menyusukan anak  

Berbincang dengan doktor anda 

sebelum mengambil ubat ini jika anda 

mengandung, mungkin mengandung 

atau menyusukan anak. 

Berhati-hati jika anda mengalami 

gangguan fungsi buah pinggang. 

 

 

Jika mengambil ubat-ubat lain 

Beritahu doktor atau ahli farmasi anda 

sebelum mengambil ubat ini, termasuk 

mana-mana yang anda dapatkan tanpa 

preskripsi dari kedai farmasi, pasaraya 

atau kedai makanan kesihatan anda. 

 

Sesetengah ubat dan Mili mungkin 

berinteraksi antara satu sama lain. Ia 

mungkin terjejas oleh Mili atau 

mungkin menjejaskan cara ia berfungsi 

terutamannya: 

• Meningkatkan kesan antikoagulan 

warfarin (mencegah serangan 

jantung, strok, dan pembekuan darah) 

dan coumarin lain dengan 

peningkatan risiko pendarahan. 

 

Cara mengambil Mili 

-Berapa banyak harus diambil 

Sentiasa gunakan Mili seperti yang 

ditetapkan oleh doktor anda. Anda 

perlu menyemak dengan doktor atau 

ahli farmasi jika tidak pasti. 

 

Dos biasa 

Mili Syrup 120mg / 5ml: 

Dewasa: 

10 hingga 15 mg/ kg/dos secara lisan 

setiap 4 hingga 6 jam. 

Kanak-kanak: 

3 bulan hingga 1 tahun: 2.5 hingga 5 

ml/dos. 

1 tahun hingga 5 tahun: 5 hingga 10 

ml/dos. 

Dos ini boleh diberikan setiap 4 hingga 

6 jam jika perlu sehingga maksimum 4 

dos dalam 24 jam. 

 

Mili Syrup 250mg / 5ml: 

Dewasa: 

500mg setiap 4 jam yang diperlukan; 

Atau 1g setiap 4-6 jam sehingga 4 kali 

sehari. 

Kanak-kanak: 

4-6 tahun: 250mg setiap 4-6 jam yang 

diperlukan. 

6-9 tahun: 375mg setiap 4-6 jam yang 

diperlukan 

9-12 tahun: 500mg setiap 4-6 jam 

yang diperlukan. 

 

 

 

Mili Suspension 250mg / 5ml 

Di atas 12 tahun & dewasa: 10-20 

ml/dos 

1 hingga 5 tahun: 2.5 - 5 ml/dos 

6 hingga 12 tahun: 5 - 10 ml/dos 

Dos ini boleh diulang setiap 4-6 jam 

apabila perlu. Maksimum 4 dos dalam 

24 jam. 

 

-Bila perlu diambil 

Ambil seperti yang diarahkan oleh 

doktor atau ahli farmasi anda. 

-Berapa lama perlu diambil 

Teruskan pengambilan Mili seperti 

yang dicadangkan oleh doktor anda. 

Jika gejala berterusan, dapatkan 

nasihat doktor anda. 

 

-Jika terlupa mengambil 

Rujuk kepada doktor atau ahli farmasi 

tentang apa yang perlu dilakukan jika 

anda terlupa menggunakan ubat ini. 

Ambil dos yang terlepas sebaik sahaja 

anda teringat. Sekiranya sudah hampir 

masa untuk dos seterusnya, tunggu 

sehingga sampai masa untuk 

mengambil dos seterusnya dan abaikan 

dos yang tertinggal. Jangan ambil dos 

berganda untuk menggantikan dos 

yang tertinggal. 

-Jika mengambil berlebihan (terlebih 

dos) 

Hubungi doktor anda dengan segera 

atau pergi ke Jabatan Kecemasan 

hospital terdekat, jika anda atau sesiapa 

telah terambil dos berlebihan. Ini perlu 

dilakukan walaupun tiada sebarang 

kesan keracunan atau rasa tidak selesa. 

Anda mungkin memerlukan perhatian 

perubatan segera. 

Pengambilan Mili secara berlebihan 

mungkin menyebabkan: 

 Muntah, sakit perut, tekanan darah 

rendah dan berpeluh. Kesan buruk 

yang paling serius dari terlebih dos 

paracetamol adalah bergantung 

kepada dos, berpotensi menyebabkan 

kegagalan hati yang membawa maut.  

Semasa menggunakan Mili  

-Perkara yang perlu dilakukan 

• Beritahu ahli farmasi atau doktor 

anda sekiranya simptom berterusan 

selepas mengambil ubat ini.  

• Ambil ubat anda mengikut arahan 

doktor. 

• Maklumkan kepada semua doktor, 

doktor gigi dan ahli farmasi yang 

merawat anda bahawa anda sedang 

menggunakan Mili. 

• Beritahu doktor anda dengan segera 

jika anda hamil semasa mengambil 

ubat ini. 

-Perkara yang tidak boleh dilakukan 

• Jangan ambil dos lebih daripada yang 

disarankan melainkan diberitahu oleh 

doktor atau ahli farmasi anda. 

• Jangan ambil sebarang ubat baru 

tanpa berbincang dengan doktor atau 

ahli farmasi anda. 

• Jangan berkongsi Mili dengan 

sesiapa, walaupun mereka 

mempunyai simptom atau keadaan 

yang sama. 

-Perkara yang perlu diberi perhatian 

• Jangan mengambil minuman 

beralkohol dengan ubat ini. 

 

Kesan-kesan sampingan 

Seperti semua ubat-ubatan, Mili boleh 

menyebabkan kesan sampingan, 

walaupun tidak semua orang 

mengalaminya. Jika simptom 

berterusan, jangan ambil ubat ini dan 

rujuk doktor. 

Beritahu doktor anda jika anda dapati 

mana-mana kesan sampingan berikut 

atau mengalami apa-apa kesan lain 

yang tidak disenaraikan: 

• Reaksi penyakit darah. 

• Reaksi hipersensitiviti kulit termasuk 

ruam kulit, angioedema (bengkak di 

permukaan bawah kulit), Stevens 

Johnson Syndrome / Toksik 

Epidermal Nekrolisis telah 

dilaporkan. 

 

Anda boleh melaporkan sebarang 

kesan sampingan atau kesan advers 

ubat terus kepada Pusat Pemantauan 

Kesan Advers Ubat Kebangsaan 

melalui No. Tel: 03-78835550, atau 

laman web npra.moh.gov.my 

(Public         Reporting Medicinal 

Problems / Side Effects / AEFI / 

Vaccine Safety). 

 

Cara penyimpanan dan pelupusan 

Mili 
-Penyimpanan  

Pastikan penutup ditutup ketat. Simpan 

di bawah 30°C. Lindungi daripada 

cahaya.  

Jauhi dari kanak-kanak. 

 

Mili Syrup 120mg/5ml:  

Simpan di bawah 30°C. 
 

Mili Syrup 250mg/5ml:  

Simpan di antara 15 - 30°C. 
 

Mili Suspension 250mg/5ml 

Simpan di bawah 30°C. 

 

-Pelupusan 

Ubat tidak harus dilupuskan melalui air 

buangan atau sisa isi rumah. Dapatkan 

maklumat daripada ahli farmasi anda 

mengenai cara yang betul untuk 

melupuskan ubat yang tidak diperlukan 

lagi. Langkah-langkah ini dapat 

membantu melindungi alam sekitar. 

Maklumat lanjut 

-Rupa dan warna produk 

Mili Syrup 120mg/5ml:  

Sirap berwarna merah dengan perasa 

raspberi and strawberi. 

 

Mili Syrup 250mg/5ml:  

Sirap berwarna merah dengan perasa 

raspberi and strawberi. 

 

Mili Suspension 250mg/5ml 

Suspensi merah jambu dengan perasa 

raspberi. 

 

-Bahan-bahan kandungan 

- Bahan aktif 

Setiap 5ml mengandungi 

Paracetamol 

 

- Bahan-bahan tidak aktif 

Purified water, sugar syrup, saccharin 

sodium, perasa raspberi.   

Mili Syrup 120mg/5ml:  

Perasa strawberi, glycerine, menthol 

crystal, propylene glycol, raspberry 

red, sodium benzoate, citric acid 

anhydrous, sorbitol solution 70%. 

Mili Syrup 250mg/5ml:  

Perasa strawberi, glycerine, menthol 

crystal, propylene glycol, raspberry 

red, sodium benzoate, citric acid 

anhydrous, spirit chloroform. 

 

Mili Suspension 250mg/5ml 

Spirit chloroform, methyl paraben, 

propyl paraben, gum tragacanth, 

sodium chloride, xanthan gum, guar 

gum, carmosine supra. 

 

-MAL number:  

Mili Syrup 120mg/5ml:  

MAL19962480XZ 
 

Mili Syrup 250mg/5ml:  

MAL19962481XZ 
 

Mili Suspension 250mg/5ml 

MAL19962482XZ 

 

Pengilang dan Pemegang 

Pendaftaran Produk 

KCK Pharmaceutical Industries Sdn. 

Bhd.  

Plot 61, Bayan Lepas Industrial Park 

Phase 4, 11900 Penang, 

Malaysia. 

 

Tarikh kemaskini RIMUP  

13/09/2017 

